
Procesverbal  

Nga mbledhja e 1-rë e Bordit Ekzekutiv të FPPK-së e mbajtur me 20.04.2026 me fillim nga ora 

17:00 në zyre e takimeve në shtëpinë e sporteve.  

Në mbledhje ishin prezent: Nehat Çitaku, Ardian Lamaxhema, Besim Hajdari, Gani Pireva, Jahja 

Termkolli, Nita Baymak, Riana Rifati Canhasi dhe Sheremet Hoti. 

Munguan me arsye: Bjondina Hasani dhe Shega Hashani,  

Prezent ishte edhe Sekretari i Përgjithshëm, Fadil Luta, i cili u caktua të mbajë procesverbalin e 

takimit.  

Mbledhjen e udhëhoqi Kryetari, Nehat Çitaku, i cili në fillim i përshëndeti të pranishmit duke u 

uruar përzgjedhjen si anëtar të bordit ekzekutiv të FPPK-së, e duke uruar të jemi në krye të detyres 

në obligimet që na presin. Kryetari tutje e hapi mbledhjen pasi u konfirmua kuorumi, Kryetari 

propozoi rendin e ditës, i cili u miratua njëzëri nga Bordi Ekzekutiv: 

 

RENDI I DITËS 

1. WTT Prishtina 2026 – 22-31 maj 2026 – Këshilli Organizativ 

2. Komisionet e FPPK-së, emërimi i anëtareve dhe kompletimi i tyre 

3. BTTU U11 & U13 – 27-31 maj 2026 

4. ITTF Samit 2026 – 28-07 maj 2026 

5. te ndryshme 

a. Eurotalens Rumani – 13-19 maj 2026 

b. Kampionati Evropian per te rinj – 10-19 korrik 2026 

c. Zyrtari për media dhe zyrtari për administratë 

d. Shmangja nga konflikti i interesit për anëtarët e bordit 

e. Përmirësimi i komunikimit zyrtar te komisionit te garave dhe azhurnimi i 

rezultateve, tabelave 

ë. kërkesa nga Kpp Gjinkalla 

Pika 1 

WTT Prishtina 2026 – 22-31 maj 2026 – Këshilli Organizativ 

Kryetari informoi të pranishmit për aktivitetet e WTT-së të planifikuara në fund të muajit maj, për 

të cilat është e domosdoshme të caktohet fillimisht një Këshill Organizativ. Sipas informatave nga 

sekretari, deri më tani vetëm drejtori i eventit është caktuar në bordin e kaluar, kur është dërguar 

prospekti. 

Tutje u diskutua për: nevojën e gjetjesë së sponzorëve, projektin e pambyllur në MSR për WTT-

në e vitit 2025, Buxhetin, detyrat, si dhe u propozua formimi i një Bord Drejtues.  

Pas diskutimeve të gjata mbi këtë pikë, bordi mori njëzëri vendimin si vijon:  

 VENDIM 

1. Në Bordi Dejtues (Steering Commitee) do të përbëhet nga: Kryetari i FPPK-së, Event 

Director i  WTT-së, një përfaqsues nga MSR, KOK, Komuna e Prishtinës dhe Mediat, me 

mundësi zgjerimi edhe për persona nga Sponzorët.  

2. Në Këshillin Organizativ u përzgjodhën këta përsona: 

a. Event Director: Fadil Luta 

b. Event Operations Manager: Nehat Çitaku  

c. Logistics Manager: Riana Rifati Canhasi dhe Nehat Çitaku 

d. Accreditation Coordinator: Albana Krasniqi 

e. Media & Marketing Manager: Zyrtari që do të punësohet  

f. Photographer: Shpend Ahmeti ose kompani tjetër.  

g. Ekipi i sponzorizimit: do të angazhohen të gjithë anëtarët e bordit nëpër qytet nga 

të cilat vinë 

3. Të përmirsohet pakoja e sponzorizimit 

4. Të angazhohen vullnetarë sipas nevojës. 

5. Të angazhohet personel shtesë sipas nevojës. 

6. U aprovua buxheti i projektit. 

 

 

Pika 2. 

 Komisionet e FPPK-së, emërimi i anëtareve dhe kompletimi i tyre 

Kryetari informoi të pranishmit mbi listën aktuale të komisioneve. Më pas, varësisht nga secili 

komision, u bënë ndryshimet që bordi i pa të arsyeshme, duke votuar një nga një për përbërjen e 

tyre. 

U vendos që: Komisioni i akteve normative të formohet vetëm kur të paraqitet nevoja, ndërsa 

Komisioni i sportistëve të përzgjidhet nga vetë sportistët gjatë aktiviteteve të federatës. 

Pas diskutimeve, Bordi njëzëri aprovoi listat dhe anëtarët e komisioneve si vijon: 

Pika 3 

BTTU U11 & U13 – 27-31 maj 2026 

Kryetari informoi të pranishmit për aktivitetet ndërkombëtare ku është e rëndësishme të marrin 

pjesë grupmoshat e reja. U prezantua lista e aktiviteteve ndërkombëtare të rekomanduara, ku i pari 

është BTTU U11 & U13, i paraparë të organizohet në Albena, Bullgari, nga 27 deri më 31 maj 

2026. 

U theksua se deri më 27 prill duhet të dërgohet numri i pjesëmarrësve, ndërsa për emrat afati është 

deri më 2 maj. U propozua që delegacioni të përbëhet nga: 12 sportistë, dhe 4 trajner, 1 udhëheqës 

të rrugës. Gjithashtu u diskutua situata mjekësore e Denat Makollit, për të cilin u propozua që në 

të gjitha aktivitetet e federatës të shoqërohet nga prindi i tij. 

Pas diskutimeve, Bordi unanimisht mori këtë: 

 VENDIM 

1. Në BTTU U11 & U13 në Albena të shkohet me numrin e plotë të sportistëve dhe 

trajnerëve  

2. Udhëheqësi i delegacionit do të caktohet më vonë 

Komisioni Kryesues/e Anëtar/e Anëtar/e2 zgjedh 

Bordi i Apelit Idriz Prestreshi Bekim Kryeziu Veton Gota kuvendi 

Diciplinor Driton Hasolli Berkan Bajmak Premton Hulaj kuvendi 

Komisioni Mbikqyrës Sadri Hulaj Veton Pira Edona Shabani kuvendi 

Akte Normative Ad hoc Ad hoc Ad hoc Bordi  

Asete dhe Inventarizim Artan Haxhijaj Sabit Gashi Bahri Limolli Bordi 

Barazi Gjinore dhe Persona 

me AK 

Burim Kuçi Leoresa Imeri Nuray Kurtesh Bordi 

Gjyqtarëve Naim Azemi Eroll Karabaxhaku   Shefqet Jashari 

Isak Maxhera 

Bordi 

Komisioni i regjistrimit dhe 

Garave 

Remzi Shala Eriona Gacaferri Baton Çitaku Bordi 

Marketing dhe Sponsorim Besnik Behluli Adhurim Bllaca Ekrem Mazrekaj Bordi 

Profesional dhe Zhvillimor Dardan Imami  Naser Hasani Bordi 

Trajnerëve Petrit Drenica Rifat Rifati Ridvan Hashani Bordi 

Veteranëve Mustafë Isufi Vehbi Raçi Shasivar Veliu Bordi 

Sportistëve       Sportistet 

3. Për arsye mjekësore, Milot Makolli të shkoj si shoqërues në të gjitha aktivitete ku merr 

pjesë djali i tij   

4. Drejtori i përfaqësueses të dërgoj emrat e sportistëve dhe trajnerëve  

5. Sekretari të kryej paraqitjen në BTTU.  

 

Pika 4. 

ITTF Samit 2026 – 28-07 maj 2026 

Kryetari informoi të pranishmit për Samitin e ITTF-së, i cili do të mbahet në Londër dhe ku do të 

zhvillohen shumë mbledhje të rëndësishme. U theksua se është e nevojshme të kemi një 

përfaqësues nga federata, dhe u propozua që këtë rol ta marrë vetë Kryetari. Të pranishmit u 

pajtuan se përfaqësimi nga Kryetari është zgjidhja më e përshtatshme. 

Kryetari gjithashtu informoi mbi hapat e ndërmarrë deri më tani së bashku me Sekretarin për 

paraqitjen në ITTF, duke theksuar se ka mbetur vetëm aplikimi për vizë. 

Pas diskutimeve, Bordi unanimisht mori këtë: 

 VENDIM 

1. Kryetari të përfaqësoj FPPK-në në Samitin e ITTF-së 

2. Aplikimi për vizë për kryetarin të bëhet me procedurë të përshpejtuar  

 

Pika 5.  

te ndryshme 

 

a. Eurotalens Rumani – 13-19 maj 2026  

Kryetari informoi të pranishmit se deri më 17 prill ka qenë e hapur mundësia për të aplikuar për 

WILD CARD për 1+1 sportistë të moshës U13, me qëllim përzgjedhjen në Eurotalents, i cili do të 

mbahet në Rumani nga 13 deri më 19 maj 2026. Duke pasur parasysh kohën e shkurtër, federata 

ka dërguar emrat e gjashtë sportistëve: Imran Duraki, Denat Makolli, Arijon Krasniqi, Zana Bllaca, 

Lira Hashani, Adena Berisha.  

Megjithatë, sot është pranuar një email refuzues, në të cilin është sugjeruar që sportistët të marrin 

pjesë në kampin e paraparë të mbahet në Çeki, sipas listës së aktiviteteve të prezantuara më herët. 

 

b. Kampionati Evropian per te rinj – 10-19 korrik 2026 

Kryetari informoi të pranishmit se, bazuar në programin e ETTU-së për gjyqtarë të rinj, në të cilin 

kanë qenë të përfshirë edhe tre gjyqtarë nga Kosova, për ndarjen e drejtësisë në Kampionatin 

Evropian të të rinjve në Portugali është përzgjedhur Arlind Lamaxhema. 

Federata ka pranuar një email nga ETTU, në të cilin kërkohet konfirmimi i pajtimit për këtë 

përzgjedhje, si dhe dërgimi i detajeve të udhëtimit për Arlindin. 

Sa i përket pjesëmarrjes së përfaqësueses së Kosovës në këtë aktivitet, prospekti ende nuk është 

publikuar. U theksua se duhet të synohet pjesëmarrja e së paku një sportisti për kategori, por 

vendimi për këtë do të merret më vonë. 

Pas diskutimeve, Bordi me shumicë të votave (nuk votoi Ardian Lamaxhema) mori këtë: 

 VENDIM 

1. Të mbulohen shpenzimet e transportit për këtë aktivitet për Arlind Lamaxhemen 

2. Sekretari të fillon me procedurat e rezervimit të avio biletës.  

 

c. Zyrtari për media dhe zyrtari për administratë 

Kryetari informoi të pranishmit se në federatë ka një pozitë të lirë, e cila duhet të plotësohet. U 

theksua se, duke pasur parasysh punën që kërkohet të bëhet me organizimin e WTT-së, preferohet 

që kjo pozitë të jetë nga fusha e mediave dhe marketingut. 

Gjithashtu, u njoftua se nga MSR është kërkuar që federata të ketë të punësuar së paku tre persona, 

ku njëri prej tyre të jetë Zyrtar për Administratë. 

Kryetari propozoi për këtë pozitë Erjona Gacaferrin, dhe në rast se ajo nuk pranon, të hapet 

konkursi fillimisht përmes platformës Superpunë, e më pas konkurs i hapur. 

Pas diskutimeve, Bordi unanimisht mori këtë: 

 VENDIM 

1. Të punësohet një përson për pozitën zyrtar për Administratë dhe media 

2. Të diskutohet fillimisht me Erjona Gacaferrin 

3. Në rast se Erjona nuk mundet, Të hapet konkursi në Superpunë.  

 

d. Shmangia nga konflikti i interesit për anëtarët e bordit 

Anëtarët e bordit u informuan se, për të shmangur konfliktin e mundshëm të interesit, sipas Statutit 

të Federatës, ata duhet të japin dorëheqje nga pozitat: Kryetari i klubit, përfaqësuesi i autorizuar i 

klubit në DOJQ, si dhe nga pozita e trajnerit të përfaqësueses.  

Nga anëtarët e bordit kërkohet që deri në mbledhjen e radhës të dërgojnë tek Sekretari (me kopje 

tek anëtarët e bordit): Dorëheqjet e tyre nga pozita e kryetarit të klubit si dhe Dokumentin që 

vërteton fillimin e procesit të ndërrimit të përfaqësuesit të autorizuar në DOJQ 

Ndërsa ata anëtar të bordit që mbajnë pozitën e trajnerit të përfaqësueses, duhet të dërgojnë 

dorëheqjen e tyre me email tek Drejtori i përfaqësueses (cc Sekretari dhe anëtarët e bordit). 

Anëtarët e bordit u zotuan se do të ndërmarrin këto ndryshime sa më shpejt që të jetë e mundur. 

e. Përmirësimi i komunikimit zyrtar te komisionit te garave dhe azhurnimi i 

rezultateve/tabelave 

Kryetari informoi të pranishmit se gjatë komunikimit me klubet po vërehen lëshime në informim, 

të cilat duhet të shmangen. U theksua se ka pasur mangësi në hartimin e ranglistave, vonesa në 

publikimin e tyre, si dhe gabime në rezultatet e ndeshjeve ekipore dhe në tabelat e renditjes. 

U propozua që, përveç rezultateve dhe tabelave, në faqen zyrtare të publikohen edhe 

procesverbalet e ndeshjeve. Gjithashtu, u përmend se në rastet e shtyrjes së ndeshjeve nuk po 

informohen të gjitha klubet e ligës përkatëse. 

Pas diskutimeve, Bordi unanimisht mori këtë: 

 VENDIM 

1. Të kërkohet nga Komisari i Garave që të ketë kujdes në dërgimin e informatave tek 

klubet. 

2. Ranglistat të përditësohen brenda 1 deri 2 ditësh pas përfundimit të aktivitetit. 

3. Në rast të shtyrjes së ndeshjeve, të informohen të gjitha klubet e ligës përkatëse, 

Komisioni i Garave dhe Komisioni i Gjyqtarëve.  

 

ë. Kërkesa nga Kpp Gjinkalla 

Kryetari informoi të pranishmit për kërkesën e klubit KPP Gjinkalla, i cili ka kërkuar të 

mundësohet regjistrimi vetëm për garat individuale. Klubi është zotuar se do të plotësojë të gjitha 

kërkesat e parashikuara për regjistrim. 

Pas diskutimeve, Bordi unanimisht mori këtë: 

 VENDIM 

1. Të i mundësohet regjistrimi i Kpp Gjinkala vetëm për garat individuale. 

2. Kpp Gjinkalla nuk do të ketë të drejtën e votës as në vitin 2027, pasi nuk ka marrë 

pjesë në garat ekipore gjatë vitit 2026.  

3. Sekretari të informoi klubin për plotësimin e dosjes me dokumentet e nevojshme. 

4. Komisioni i regjistrimi dhe garave të kryej regjistrimin  

 

 

Mbledhja përfundoj në ora 21:30 

Procesmbajtës                                                                     Kryesuesi i mbledhjes 

 Fadil Luta          Nehat Çitaku                

 


